
Hadirin Jamaah Shalat Jum’at ingkang minulyo,

Mangga sareng-sareng tansah ngaturaken puja lan puji syukur dumateng Allah Subhanahu
Wata’ala. Biqoulinaa Alhamdulillahirabbil’alamin, Wiwit linampahipun kanugrahan soho
nikmatipun Iman lan Islam. Shalawat saha salam mugi katetepno dumateng junjungan kita Nabi
Agung Muhammad Shallallahu ‘Alaihiwasallam. sumrambah dumateng kulawarga, sahabat, lan
sedaya umatipun ngantos akhir zaman.

Mangga kula ngajak dhumateng kula piyambak ugi jamaah sedaya ngindhakaken iman lan
tagwa dhumateng Allah Subhanahu Wata’ala, kanthi nindakaken menapa ingkang dados
dhawuhipun lan nilar sedaya ingkang dados awisannipun Allah Subhanahu Wata’ala.

Hadirin Jamaah Shalat Jum’at ingkang minulyo,

Wonten ing khutbah ingkang ringkes punika, mangga Kkita ngheningaken cipta,
ngrenungaken punapa ingkang dumados kahanan ing kiwa tengen kita wekdal punika. Kathahipun
bencana, ingkang dipun wiwiti saking kobongan wana, lindhu, redi njeblug, Ilan
sapanunggalanipun. Sampun kathah tiyang ingkang tinimbalan utawi seda amargi bencana
kasebat, lan boten sakedhik ing antawisipun inggih punika sedherek kita piyambak. Sinten, kapan,
lan wonten ing pundi mawon tiyang saged tinimbalan ing seda, mboten kedah ngentosi sepuh.
Ingkang taksih enem, menapa déné para lare ugi saged ngalami mati. Mboten kedah gerah rumiyin,
tiyang ingkang kasarasan ugi kathah ingkang seda. Allah Subhanahu Wata’ala dhawuh:

“Saben-saben ingkang gadhah nyawa bakal ngrasak ake mati. ” (Q.S. Ali ‘Imran: 185)



Allah Subhanahu Wata’ala ugi dhawuh:
uy;smyja@uwﬁmy?@;\ AES uum;\“’ | K15

“Saben-saben umat gadhah wates wekdal (ajal). Menawi ajalippun sampun dumugi,
piyambakipun boten saged nyuwun dipun unduraken lan boten saged nyuwun dipun majengaken
sanajan namung Shallallahu ‘alaihiwasallamentawis. ” (Q.S. Al-A’raf: 34)

Kematian punika satunggaling perkara ingkang mboten saged kita selaki, ingkang dados
gapura saking pagesangan dunya tumuju pagesangan akhirat. Wonten ing QS. Al-Bagarah ayat 28,
Allah dhawuh:

“Kados pundi siro teko nyelaki (ingkar) dhumateng Allah, mangka sadherengipun siro iku mati

(durung ono), nuli Panjenengane nguripake siru, banjur nyedak ake sira, nuli nguripake sira
maneh. Banjur mung marang Panjenengane sira kabeh dibangsulake.”

Wonten ing Tafsir lbnu Katsir, dipun terangaken bilih ayat punika ngandharaken
panguwasanipun Allah. Yektos aneh manawi wonten tiyang ingkang nyelaki dhumateng Allah,
mangka manungsa menika wiwitanipun mboten wonten, lajeng dipun dadosaken wonten (gesang)
ing lumahing bumi punika. Ayat punika ugi nuduhaken bilih kita sedaya mesthi bakal seda, lan
kapugaran kita sedaya bakal dipun tangek aken maneh sakwise seda kasebat.

Hadirin Jamaah Shalat Jum’at ingkang minulyo,

Lajeng, punapa mawon ingkang kedah kita cepakaken sadherengipun ngadhepi kematian
utawi sadherengipun mati methuk kita?

Lestantunipun kathah sanget, nanging wonten tigang perkawis ingkang badhe kula
aturaken ing wekdal puniko Ingkang sepindhah, Ngamal kanthi sae-saenipun.

Wonten ing QS Al-Mulk ayat 1-2, Allah dhawuh

“Maha Suci Allah ingkang wonten ing asta-Nipun sedaya karajan, lan Panjenengane Maha

Kuwaos tinanggenah ing sabarang kalir. Ingkang nitahaken pati lan gesang, supados nguji sira

kabeh, sinten ing antawisipun sira ingkang paling sae amalanipun. Lan Panjenengane Maha

Perkasa, Maha Paring Pangaksama.”

Hadirin Jamaah Shalat Jum’at ingkang minulyo,
Lajeng kados pundi amalan ingkang sae piyambak punika? Salah satunggaling
tenggeranipun inggih punika pendamelan ingkang dipun tindakaken kanthi istigamah.



Wonten ing hadits riwayat Abu Hurairah, Rasulullah Shallallahu ‘Alaihiwasallam dhawuh:

Tegesipun: “Sak sae-saenipun pendamelan punika ingkang dipun tindakaken kanthi rutin
(lestari), sanajan sakedhik.”

Beramal kanthi sae piyambak ugi mangku teges bilih pendamelan kasebat kita tindakaken
kanthi ikhlas, semaksimal wontenipun, lan kanthi sampurna piyambak. Sae sesambungan Kita
dhumateng Allah  (Hablumminallah) menapa dene dhumateng sesami  manungsa
(Hablumminannas). Wonten ing saben amal, kita tancepaken ing jiwa raganing kita bilih saged
ugi punika minangka amal ingkang pungkasan.

Hadirin Jamaah Shalat Jum’at ingkang minulyo,

Ingkang angka kalih, inggih punika nyepakaken amal ingkang ganjaranipun mboten
pedhot-pedhot (mili terus). Salah satunggaling nikmat ingkang ageng saking Allah dhumateng kita
para kawula-Nipun ingkang beriman inggih punika Panjenengane sampun nyepakaken margi
kabecikan ingkang saged dipun tindakaken nalika gesang, lan ganjaranipun bakal terus mili
saksampunipun Kita seda.

Nalika wonten ing nglebet kubur, kita sampun mboten saged tumindak punapa-punapa,
sampun pedhot kalodhangan ngamal, namung ngentosi pitungan saking punapa ingkang sampun
dipun tindakaken nalika ing donya. Nanging, nyata-nyata Kita taksih saged pikantuk kabecikan
ingkang terus mili ing nglebet kubur. Ganjaran lan keutamaanipun tansah mili terus. Sanajan
benjang kita sampun nilaraken donya, nanging ganjaran amalanipun mboten bakal pedhot.
Saengga bakal tansah wewah drajat lan ganjaranipun kanthi tinikel-tikel. Amalan punapa mawon
kasebat?

Nabi Shallallahu ‘alaihiwasallam ngendika bilih wonten pitung perkawis ingkang
ganjaranipun tansah mili sanajan nuju satunggaling kawula sampun wonten ing nglebet kubur sak
sampunipune seda:

Saking Abu Hurairah Radhzyallahu ‘anhu, Nabi Shallallahu ‘alaihiwasallam dhawuh:

“Saktuhuipun ingkang pikantuki dening tiyang beriman saklng amalan Ian kabeukampun sakwuse
piyambakipun sedo inggih punika: Ilmu ingkang dipun wulangaken lan dipun sebarkan, anak
sholeh ingkang dipun tilaraken, mushaf Al-Qur'an ingkang dipun warisaken, masjid ingkang dipun
bangun, omah kanggé ibnu sabil (musafir ingkang pedhot lampahipun) ingkang dipun bangun,
kali utawi sumur ingkang dipun aliraken, sarta sedekah ingkang dipun wedalaken saking

bandhanipun nalika taksih sehat lan gesang. Sedaya punika bakal tansah tinemu marang
piyambakipun sakwuse seda.” (HR. Ibnu Majah, no. 242)



Hadirin Jamaah Shalat Jum’at ingkang minulyo,

Ingkang angka tiga inggih punika, kathah ndedonga supados dipun seda-kaken kanthi
kahanan husnul khatimah. Wonten ing antawisipun tanda utama husnul khatimah inggih punika
manawi ngucapaken kalimat Laa ilaaha illallaah ing pungkasan pagesanganipun. Wonten ing
satunggaling hadits shahih ingkang dipun riwayataken dening Abu Dawud, Rasulullah Shallallahu
‘Alaihiwasallam dhawuh:

“Sing sopo uwonge ingkang pungkasaning ngendikanipun inggih punika ‘Laa ilaaha illallaah’
piyambak ipun bakal mlebet Swarga.”

Tenger sanesipun saking tiyang ingkang husnul khatimah inggih punika menawi
piyambakipun nlndakaken pendamelan mgkang sae ing pungkasaning gesangipun.

Rasulullah Shallallahu ‘Alaihiwasallam dhawuh: “Menawi Allah ngersakaken kabecikan
dhumateng satunggaling kawula, Panjenengane bakal ngamalaken piyambakipun.” Para sahabat
nyuwun pirsa: “Kados pundi caranipun ngamalaken wahai Rasulullah?” Panjenengane
ngendika: “Allah bakal paring taufiq dhumateng piyambakipun kanggé nindakaken amal shalih
sadherengipun piyambakipun seda.” (HR. Ahmad lan Tirmidzi)

Pungkasane, mugi-mugi kita dados kawulanipun Allah ingkang kasil anggenipun
nyepakaken pagesangan Kita, sarta kuwawi ngindhakaken keimanan lan ketagwaan Kita
dhumateng Allah Subhanahu Wata'ala. Lan mugi Allah ndadosaken kita minangka tiyang-tiyang
ingkang seda kanthi husnul khatimabh.

